
1.
Innspel til Årsmøtet i Austevoll Arbeidarparti
Austevoll Arbeidarparti skal sikra at kommunen arbeider for å auka talet på heiltidsstillingar i omsorgsyrka

Høg del deltidstilsette er ei av dei største utfordringane norske kommunar har som arbeidsgjevar. Ein heiltidskultur er avgjerande for å sikre kvalitet, betre arbeidsmiljø og tilstrekkeleg kompetanse i tenestene. Det er spesielt i omsorgsyrka ein ser utstrekt bruk av deltid 
Å byggja heiltidskultur inneberer å tenkja nytt rundt korleis tenestene og arbeidstida vert organisert. Med fleire heiltid stillingar kan ein oppnå gevinstar som til dømes ei meir føreseieleg og trygg kvardag for tenestemottakarane, større stabilitet for medarbeidarar, leiarar og avdelingar. Ein meir attraktiv arbeidsplass og ofte reduksjon i sjukefråværet. 
Det er lokalt at ein heiltidskultur må etablerast. Partssamarbeidet som skjer mellom arbeidsgjevar, organisasjonar og politikk, kan vera ein god plass å starta arbeidet.  Administrasjonsutvalet er ein naturleg møteplass for å setta felles mål og få saker angåande sjukefråvær og heiltidskultur på sakskartet. Kommunen må leggja fram tiltak som kan auka delen heile stillingar.

2.
Langsiktig plan for ungdom i kommunen. 
Forslag: Austevoll Arbeidarparti vil: 
· Ha ein langsiktig plan for  arbeid med ungdom i kommunen, som sikrar ungdomsarbeidet med midlar og vedlikehald. 

I budsjettet for 2021 er det satsa stort på ungdom. Det er blant anna gitt midlar til miljøarbeidarar, og midlar frå Gjensidigestiftelsen som skal bidra til oppussing og innkjøp av utstyr. Ungdommane har sjølv sagt at dei som ikkje held på med organisert idrett har ingenting å gjere, og dei har uttalt fleire gongar og i fleire år ytra kor sterkt ynskja den nye ungdomsklubben er. Derfor er det viktig at ein har ein langsiktig plan for ungdom og arbeidet med ungdom i kommunen, og at dette arbeidet kvart år er sikra midlar og vedlikehald for at ungdommane skal få eit best mogleg tilbod i åra framover. 

3.
Forslag: Austevollspakken 
 Ap vil arbeide for raskare framdrift og meir konkret innhald i Austevolls-pakken. Konkrete planar må ha løysingar som står seg for framtida. Målet må vere : «Sentrale fylkesveier må oppgraderast til gul midtstripe snarast, og med gang/ sykkelveier i sentrale bygdeområde og for skolevegar. Tidsramma er å nå måla  innan  ti år.
Inkludert i planane ovanfor, må det planleggast universelle turstiar på gangstiane langs fylkesveiene i tilknyting til bygdene i Austevoll. Det bør leggast til rette for benker/ kvileområde på passande stader! Dette vil vere viktig for at eldre skal bo lenger heime og halde seg aktiv, ref. stortings- melding «Leve hele livet».   

4.
 TITTEL: Punktutbetring  på vegane

Forslag:  
Arbeide for å få godkjent avvik frå vegnormal for å kunne  raskt og rimeleg kunna gjennomføre  punktutbetring på flaskehalsar og farlege område på kommune- og fylkesveg. 
Grunngjeving: Det hastar med å forbetra vegstandarden i Austevoll. Mange stader er det utrygt  for skuleelevar og andre mjuke trafikantar å ferdast. På dei mest trafikkerte staden oppstår det korkar pga smale vegar som hindrar både næringstrafikk og persontrafikk å passere. Det krevst langsiktige og kostnadkrevjande  planar for å nå  akseptabel standard på vegane, men ei punktutbetring på dei verste flaskehalsane vil vere ei god byrjing. 

